
RINGKESAN 

Ieu panalungtikan dilakonkeun dumasar kana kasang tukang handapna 

pamahaman siswa kelas XI MIA SMA PGRI 1 Bandung kana konsép nu 

disababkeun salasahijina ku nerapkeunana métodeu pangajaran anu kurang pas ku 

kituna siswa hésé nyangkem maksud tina konsép anu ditepikeun ku guru. Ieu 

panalungtikan miboga tujuan pikeun mikanyaho éféktivitas pamakéan métodeu 

Socratic Circles dibarengan ku média gambar kana ngaronjatna hasil diajar siswa 

kana konsép sistem imun di SMA PGRI 1 Bandung. Populasi dina ieu 

panalungtikan nyaéta siswa kelas XI SMA PGRI 1 Bandung anu kawangun ti 

kelas XI MIA kalayan jumlah muridna 38 urang. Métodeu panalungtikan anu 

dipaké nyaéta Pra-Eksperimental kalayan rancangan One Group Pretest Posttest 

Design. Instrumén panalungtikan anu dipaké nyaéta tés kamampu anu ngukur 

wilayah kognitif mangrupa 20 soal pilihan ganda anu disaluyukeun ku tingkat 

kahontalna indikator pangajaran anu geus diuji cobakeun saacanna. Ngaronjatna 

hasil diajar diuji ku uji z dina tingkat kapercayaan 95% ( α = 0.05) hasil analisis 

data nuduhkeun ngaronjatna hasil diajar anu signifikan kalayan nilai indéks gain 

0,30 ˂ g ≤ 0,70 ku kituna N-gain anu dihasilkeun kaasup katégori sedeng. Ku 

kituna, dicindekkeun yén pangajaran kalayan maké métodeu socratic circles anu 

dibarengan ku média gambar éféktif kana ngaronjatna hasil diajar siswa dina 

konsép sistem imun. 

